Skólanefnd Grunnskólans í Hveragerði

Fundur í Grunnskólanum mánudaginn 26. apríl kl. 17:15

Mættir voru undirritaðir; 

Dagskrá:

1. Skýrsla skólastjóra

2. Önnur mál

Formaður setti fundinn og leitaði eftir athugasemdum við fundarboð. Athugasemdir voru engar.

1. Skýrsla skólastjóra

Starfsmannaviðtöl

Starfsmannaviðtöl eru hafin og verið að ljúka við að raða niður kennslu og raða bekkjum í skólastofur.

Breytingar verða sáralitlar í kennarahópnum. Boða þarf til aukafundar skólanefndar til að ganga frá kennararáðningum fyrir næsta skólaár.

Samræmd próf

Samræmd próf í 10. bekk verða dagana 3. – 11. maí. Nemendur eru að undirbúa sig fyrir prófin þessa dagana og ekki er laust við að spenna sé komin í hópinn. 

Prófdagar

Það verða þrír formlegir prófdagar hjá miðstigi nú í vor þ.e. dagana 19. 21. og 24. maí. Einnig verður prófað í kennslustundum.

Hjá elsta stigi verður prófað dagana 14. – 21. maí.

Á yngsta stigi verður prófað í kennslustundum.

Skóladagatal

Drög að skóladagatali eru tilbúin. Endanleg útgáfa verður lögð fyrir skólanefnd fyrir sumarfrí nefndarinnar eftir endanlega umfjöllun Foreldraráðs og kennara.

Skólaheimsóknir

Nemendur 10. bekkjar hafa verið í skólaheimsóknum í framhaldsskólum að undanförnu. Móttökur hafa verið góðar.Hefur ýmislegt komið þeim á óvart í þessum heimsóknum sem vakið hefur þá til umhugsunar um framtíðina. 

Vorferðir/ferðalög

Þessa dagana eru kennarar að undirbúa vorferðir nemenda. 

11. maí verður óvissuferð 10. bekkinga í lok samræmdra prófa. Árlegur viðburður sem er skipulagður í samvinnu við foreldra. Hefur tekist mjög vel og er dæmi um ánægjulegt samstarf heimila og skóla.

24. – 27. maí verður skólaferðalag 10. bekkinga

24. maí – 6. júní er Frakklandsferð 9. bekkinga

12. - 13. maí verður 8. bekkur í Hólaskógi og taka þátt í forvarnaverkefni. Þetta er verkefni sem skólinn vinnur í samstarfi við bæjaryfirvöld og foreldra.

Einhverja daga á tímabilinu 16. – 24. maí munu 9. bekkingar fara í gönguferð og gista eina nótt.

7. bekkingar fara í skólaferðalag til Vestmannaeyja 26. – 28. maí

6. bekkingar fara og skoða fræðasetrið í Sandgerði og heimsækja Bláa Lónið í leiðinni

5. bekkingar fara í ferð upp í Haukadal

Þorlákshafnarheimsókn 5. og 6. bekkinga verður 4.maí. 6. bekkingar kom í Hveragerði og 5. bekkingar fara niður í Þorlákshöfn.

1.– 4. bekkingar fara í ferðir brot úr degi hina ýmsu daga í maí.

Vordagskrá

Hin árlega vordagskrá skólans mun fara fram dagana 27. maí til 3. júní. Verður þá ýmislegt gert til að brjóta upp hinn hefðbundna skóladag. Verður kynnt nánar í fréttabréfi.

Styrkur úr Þróunarsjóði

Grunnskólinn í Hveragerði hefur fengið styrk úr Þróunarsjóði grunnskóla til að vinna að heildstæðu námsmati skólans. Erum við mjög ánægð með að hafa hlotið þennan styrk en það bárust margar umsóknir í sjóðinn.

Hins vegar var skólanum hafnað um styrk úr endurmenntunarsjóði grunnskóla sem kom okkur ekki á óvart þar sem við fengum úthlutað úr sjóðnum á síðasta skólaári.

Heimsókn leikskólabarna

Tilvonandi 1. bekkingar grunnskólans komu í heimsókn í skólann föstudaginn 23. apríl. Er þessi heimsókn liður í samstarfi sem komið er á milli leikskólans og grunnskólans og er liður í því að auðvelda börnunum flutning úr einum skóla yfir í annan. Var heimsóknin ánægjuleg eins og alltaf. Í maí er fyrirhugaður þriggja daga vorskóli fyrir þessi sömu börn og þau önnur sem vitað er að hefji nám við skólann í haust. Er þetta í fyrsta skipti frá því að samstarfið hófst milli skólanna sem vorskólinn er reyndur. 

Innritun nemenda í fyrsta bekk fer fram fljótlega í maí.

Innbrot

Brotist var inn í Grunnskólann aðfaranótt 15. apríl síðastliðinn. Töluverðar skemmdir voru unnar og talsverðu stolið. Búið er að upplýsa málið og stærstum hluta þýfisins hefur verið skilað.
Olweusaráætlunin

Grunnskólinn í Hveragerði verður þátttakandi í þessu verkefni ásamt 55 öðrum grunnskólum á landinu. Þetta er tveggja ára aðgerðaráætlun sem hefur það að markmiði að breyta skipulagi tækifæra og umbunar fyrir einelti þannig að mjög dragi úr möguleikum á eineltisatferli og umbun fyrir það. Að unnið sé að því að skapa skólaumhverfi – og helst líka umhverfi heima fyrir – sem einkennist af hlýlegum og jákvæðum áhuga og alúð hinna fullorðnu. Ákveðnum römmum sem er stefnt gegn óviðunandi atferli. Stefnufastri beitingu viðurlaga sem hvorki eru líkamlegar né óvinveittar, brjóti nemandi gegn þeim reglum sem ákveðnar hafa verið. Fullorðnum í skóla – og á heimili – sem koma fram sem staðfastir yfirboðarar. Þessar meginreglur verða síðan yfirfærðar á ýmsar aðgerðir í skólanum, á heimilum og hjá einstaklingum.

Má því segja að þessi áætlun taki á öllum þáttum skólastarfsins.

Stuðningsdeild skólans

Nauðsynlegt er að auka starfsemi stuðningsdeildar skólans. Þetta kemur til vegna fjölgunar nemenda með félagslega, námslega og hegðunarerfiðleika. Fyrirséð er að á næsta skólaári er fjölgun nemenda með slík vandkvæði á unglingastigi. Til að hægt sé að mæta þessari auknu þörf þarf að bæta við starfsfólki. Nauðsynlegt er að auglýsa eftir þroskaþjálfa til starfa við deildina.

Námsferð kennara.

Aðfararnótt 8. júní fara starfsmenn skólans í námsferð til Danmerkur. Þeir sem ekki fara verða með vinnudaga í skólanum. M.a. verður unnið í starfsmannastefnu skólans. Heimkoma er 16. júní.

Orðið gefið laust um skýrslu skólastjóra.

Spurt um skólaslit. Þau verða 7. júní í kirkjunni kl. 20:00.

Spurt út í vordagana. Skólastjóri svaraði fyrirspurnum.

Önnur mál

Rætt var um forföll hjá starfsfólki grunnskólans.

Spurt út í húsnæðismál skólans þ.e. hvernig starfi nefndarinnar um úttekt á húsnæði væri háttað og hver staðan væri. Formaður svaraði fyrirspurnum.

Skólastjórnendum falið að athuga með gæslu, baðvörslu og umgengni í íþróttahúsi.

Formaður sagði frá framkvæmdum við skólalóð. Tilboð við næsta áfanga skólalóðar verða opnuð næstu daga. Fram kom athugasemd við að ekki hafa verið lögð fyrir skólanefnd eða foreldraráð skólans endanlegar teikningar af skólalóð og leikskólalóð.

Fleira ekki gert, fundargerð lesin upp og samþykkt. Fundi slitið kl. 18:50.

Magnús Ágústsson (sign)



Sævar Þór Helgason (sign)



Guðjón Sigurðsson (sign)

Helga Guðjónsdóttir (sign)

Ragna Þórisdóttir (sign)

Margrét Haraldardóttir (sign)

Aldís Hafsteinsdóttir (sign)

Ingibjörg Kjartansdóttir (sign)

Björg Halldórsdóttir (sign)

Monika Pálsdóttir (sign) 

Guðjón Sigurðsson (sign)

Helga Guðjónsdóttir (sign)

